
JAGLEEL KO LEON WERTH.

Maa ngi jéggalu xale yi li ma jagleel téere bi mag, waaye
am naa lay wu wér: nit kooku moo gén ci sama xarit yi.
Am naa weneen lay it: mén na nand lépp rawatina téerey
xale. Amaat naa fietteelu lay: nit kookoo ngi dékk Faraas,
fi mu xiife, mare fi. Soxla na ku ko défal. Su fekkee ne lay
yooyu yépp doyul, maa ngi jagleel téere bi xale ba woon
démb, mag mi tey. Mag moo gis xale la woon (waaye fiu

bari dafu koy fatte). Maa ngi jubbanti kon samag jagleel:

Jagleel ko Léon Werth,

xale ba woon.






Ba ma amee juréom-benni at, més naa gis nataal bu rafet ci ab téere ci mbiru
all bu naat bu tuddoon Nezzali yu déggu. Nataal baa ngi doon wone yeew
muy wonn mala. Sotti bu nataal baa ngi nii.

Nu ngi doon wax ci téere bi ne: “Yeew yi danuy wonn ay mala te
dufiu leen siqami. Ginnaaw bi dufiu mén a yéngu te dafuy nelaw
juréom-benni weer di reesalaale.”

Loolu tax na ba may xalaat lu bari ci nettali yiy xew ci all bi. Ma
daldi jél kareyor) tambalee rédd sama nataal bu njékk. Sama nataal bi
njékk, nii la meloon:

Ma won sama liggéey mag fii, daldi leen laaj ndax nataal bi tiitalu

leen.



Nu tontu ma: “Lu waral mbaxana di tiitale?”

Du woon nataal buy tegtal mbaxana waaye yeew muy reesal
fiay. Ma daldi nataal biiru yeew mi ngir mag fai gindiku. Mag ni
foom fokk nga faramfacceel leen 1épp. Sama fiaareelu nataal, nii la

meloon:

Mag ni digal ma, ma bayyi nataal biir ak biti yeew yi te jublu ci
xam-xamu jéeri ji, taarix, wanfn ak naxu. Noonu laa bayyee jangum
nataal bi ma tolloo ci juréom-benni at. Li ma lajjoon sama nataal bu
njékk ak naareel ba moo tax ba ma xaddi. Mag fi dufiu nand dara
fioom doxr te dafa sonnle ci xale di leen faramfacceel mbir yi saa su
nekk...

Kon ma war a tann beneen liggéey, ma daldi jang dawal ropplaan.
Daanaka wér naa adduna sépp ak ropplaan. Dégg la, xam-xamu
jéeri ji amal na ma njarii. Ci gis-gis bu njékk rekk, mén naa ranne
réewum Siin ak Arisona. Lu am njarin la lool su fekkee danga réer
guddi.

Noonu laa baree ay xame ak nit fiu fnakk caaxaan ci sama dund
gi. Dékk naa lu bari ak ay mag. Séetlu naa leen bu baax te taxul ma

soppi sama xalaat.

Su ma ci daje waan ak kenn ku ma yaakaar ne yewwu na, dama
koy won sama nataal bu njékk bi ma dencoon ba tey. Dama béggoon
a xam ndax ku muus la dégg-dégg. Waaye saa su nekk li mu may
tontu mooy: “Mbaxana la.” Naka noonu, duma wax ak moom lu
jém ci yeew, all bu naat mbaa biddéew. Dama doon waxe ak moom
ti xelam tollu. Dama doon wax ak moom ci mariyaas, golf, politig
ak karawaat. Noonu mag moomu dafa daan bég ci xame ak ku
nite...

II

Noonu laa dunde man kepp, daanaka amuma woon kenn ku ma
waxal, ba ni ma paan dikkale ci mandinu Sahara juréom-benni
at ci ginnaaw. Dafa am lu yaqu woon ci sama motoor. Ndegam
anduma woon ak kenn, du mekanise, du andandoo, maa ngi
doon waaj ngir jéem a defar lu jafe man kepp. Dama mel ni ku
nekkoon ci diggante dund ak dee ndax tuuti ndox laa yoroon ci
diiru juréom-netti fan.

Guddi gu njékk gi ci suuflaa fanaan, lu tolloo ak junniy kilomeetar
sama diggante ak dékk yi. Maa génoon a wéet ku nekk ci looco ci
digg géej-mbambulaan. Noonu ménees na jéli sama mbetteel bi ma
baat bu keemaane yeewe ci fajar gi. Mu ne:

- Doo ma baal... nga nataalal ma am xar!

- Aa!

- Nga nataalal ma am xar...

Ma téb ni ku dénnu tiital, toxoni bu baax samay gét, xool bu baax,
daldi gis as ngéor, ku yéeme, mu may xool, xool yu metti. Li mooy
nataal bi gén ci yi ma def ¢i moom ginnaaw bi. Waaye sama nataal a
gén a faaw royukaay bi. Du ci sama coobare. Mag fiee ma taxoon a
xaddi ci sama njaingum nataal ba ma amee juréom-benni at, jianguma
woon lu dul nataal biir ak biti yeew yi.

Maa ngi doon xool ki ma feenu ak njaqare. Buleen fatte ne sama
diggante ak dékk yi tollu woon na ci junniy kilomeetar. Sama
ngdéor si nuruwu ma ku réer, ku sonn lool, ku xiif lool, ku mar lool,
ku tiit lool. Nuruwul dara ak xale bu réer ci digg mandir, lu tolloo
ak junniy kilomeetar digganteem ak dékk yi. Bi ma sama kaddu
dellusee, ma ne ko:

- Waa... looy def fii?

Mu daldi may waxaat ndank mel ni mbir mu am maanaa:

- Doo ma baal... nga nataalal ma am xar!

Bu fekkee kéemaan gi dafa jéggi dayo, dufiu mén a ban. Sori dékk
yi lu tolloo ak junniy kilomeetar ba noppi repp terewul ma génne
kayit ak xalima ci sama jiba ak lu mu nakk yenu maanaa lépp. Waaye
ma daldi fattaliku ne jangoon naa xam-xamu jéeri ji, taarix, wafin
ak naxu, ma ne ngéor si (ak tuuti naqari deret) ménuma nataal. Mu
tontu ma ne:

- Amul solo. Nataalal ma am xar.

Ndegam, mésuma nataal am xar, ma daldi koy defaral benn ci
faari nataal yi ma mén dony. Biy wone bitim yeew. Am naa mbetteel
lool bi ma ngéor si ne:

- Déedéet! Bégguma nataalu fay ci biir yeew. Am yeew dafa raglu

te aw fay dafa rey lool. Sama kér dafa xat lool. Am xar laa soxla.

Li mooy nataal bi gén ci yi ma def ci moom ginnaaw bi.

Nataalal ma am xar.

; S Ma daldi rédd. Mu xool bu baax daldi ne:
; } - Déet! Mii moom dafa wopp lool. Defa-
L

raatal meneen.
Ma rédd:

Sama ngdor si muun, muun gu and ak mun:

- Gis nga... du am xar, am kuuy la ndax dafa am ay b¢jjén...

Ma daldi jubbanti sama nataal:

Waaye mu daldi koy ban ni yu njékk ya: '\\1 «-qw
"*'—\\Jw}

- Mii dafa maggat lool. Xar muy dund lu

yagg laa bégg.
Ndegam dama yakkamti ndax dama wa- ‘rv-/{‘ (‘gg

roon a taimbalee tas sama motoor, ma daldi
réddantu nataal bii:

Ma daldi ne:
- Lii, kees gi la. Xar mi nga bégg a ngi ci biir.

Waaye ma am mbétteel lool bi ma gise kanamu

- attekat bu ndaw bi ficciku:
AV >

u\
}\" ’\ xar mi dina soxla fiax mu bari?
( s -*" - Lutax?
3 t

- Ndax sama kér dafa xat lool...

- Dina war a doy ndax as xar laa la jox.

Mu ségg ci nataal bi:
- Taxu ko tuuti de... Xoolal! Nelaw na sax...

Noonu laa xame ak ndoomu buur si.

- Waaw kay nii laa ko bégge woon! Yaakaaroo ne

Toog naa lu yagg soog a xam fan la jége. Ndoomu buur si may laaj lu
bari, dafa mel ni moom dégluwul samay laaj. Ay kaddu yu mu sanni
noonu rekk foo ma xamal [épp. Noonu bi mu séenee sama ropplaan
(duma nataal sama ropplaan; nataal bu jafe lay doon ci man) la ma
laaj ne:

- Kéf kee lu mu?

- Du ak kéf. Dafay naaw. Ropplaan la. Sama ropplaan la.

Bég naa ci xamal ko ne damay naaw. Mu daldi xaacu ne:

- Nga ne! Danga daanoo kon ci asamaan si!

Ma ne ko, boole ci wacce sama bopp:

- Waaw.

- Ahaa! Loolu doy na waar... ////

Ndoomu buur si daldi ree, ree ju ting
sama xol lool. Bégg naa fiu faydaal samay
jafe-jafe. Mu daldi ci dolli:

- Kon yaw tamit ci asamaan si nga

bayyikoo! Ban palanet nga jége?



Xalaat daldi may dikkal ci teewaayam ni mu keemaanee ma laaj
ko ci saa si:

- Kon beneen palanet nga jége?

Waaye tontuwuma. Dafa yéngal boppam ndank di xoolaale sama
ropplaan:

- Dégg la ne ak lii ménoo jége fu sori...

Mu daldi tabbi ci gént gu xéot. Ginnaaw bi mu génne ci jibaam
samam xar, daldi tambalee seetaan ak mbégte moomeelam gu am
solo gi.

Ngeen gis li mu ma déy ci “yeneen palanet yi”, ni mu ma jaaxale.
Ba tax na ma ciy jéem a xam lu bari:

- Fan nga joge sama ngdor si? Fan la “sa kér”? Fan nga jéme sama
Xxar mi?

Mu tontu ma ginnaaw ba mu xalaatee lu yagg ne:

- Li am solo mooy, kees gi nga ma jox, dina ci mén a fanaan, mu
nekk kéram.

- Waawaaw. Soo yaroo, dinaa la jox tamit buum goo ko yewwe
béccég gi, ak ab gét.

Waaye xalaat bi dafa mel ni lu naqari ndoomu buur si:

- Takk ko? Bii xalaat bu fAaaw!

- Waaye soo ko takkul, dafay dem fu nekk te mén na réer.

Sama ngoor si reeyaat:

- Fan nga bégg mu dem fa?

- Fu nekk. Ci kanamam...

Ndoomu buur si xamal ma dégg-dégg ne:

- Amul solo, ndax sama kér dafa xat lool.

Ak tuuti xol bu naqgari mu daldi ci dolli ne:

- Ci kanam, méneesula sori...

16



Ndoomu buur si ci asteroyidd B 612



IV

Noonu laa xame faareelu mbir mu am solo: palanet ba mu cosaanoo
tuuti la éppe ag kér!

Loolu ménuma jaaxal lool. Xam naa bu baax ne su weesoo palanet
yu mag yu mel ni Adduna si, Sipiteer, Mars, Weniis, yi fiu jox ay tur, am
na yeneen yu bari, yu ndaw baa nga xam ne méneesu leen séen bu baax
ak teleskob. Bu ku xam-xamam maicc ci biddéew feenalee benn ci icom,
dafa koy tudde ab lim. Maanaam “asteroyidd 3251”.

Am naa ay firnde yu wéor ne palanet bi ndoomu buur si joge
mooy asteroyidd B 612. Asteroyidd boobu, benn yoon rekk la ko ku
xam-xamam macc ci biddéew, ku cosaanoo Tirki, gise ak teleskob ca
atum 1909.

Noonu la defe waxtaan wu réy ci li mu feefial ca ndajem i seen
xam-xam macc ci biddéew ci adduna. Waaye kenn gému ko woon

ndax colinam. Mag fi ioom noonu lafu mel.

Ndokk ba asteroyidd B 612 amee aw tur ndax njiitul Tirki lu bon
dafa digtal waa réewam fiuy soloo ni tubaab yi, mbaa mu réy leen. Ki
xam-xamam macc ci biddéew defaat waxtaan wa ca atum 1920, ak
colin gu jekk. Bii yoon, aépp bokk ak moom xalaat.

Su ma leen nettalee mbir yooyu ci asteroyidd B 612 ak di leen wax
limam, mag fiee tax. Mag ni danu bégg ay lim. Boo leen di wax xarit
bu bees, dufiu la laaj mukk lu am solo. Duu la laaj mukk: “Nan la
baatam mel? Yan po la taamu? Ndax dafay dajale ay léppaa-lépp?”
Waaye danu lay laaj: “Naata at la am? Naata mag ak rakk la am?
Naata kilo la am? Naata la baayam di fayyiku?” Ginnaaw bi rekk lay
foog ne xam na ko. Soo ne mag fai: “Gis naa kér gu rafet ak méol
yu xongq, ak ay fuldor ci palanteer yi, ak ay pitax ci xadd bi...”, dufiu

mén a jeneer kér googu. Fokk nga wax leen: “Gis naa kér guy jar haar-
fukki junni.” Nu daldi xaacu ne: “Aka rafet!”

Noonu soo leen nee: “Liy firndeel ne ndoomu buur si amoon na
fi, moo di dafa rafetoon, dafa daan ree te dafa béggoon am xar. Boo
béggee am xar mooy nekk nga”, danuy yéngal seen bopp, japp ne
dangay gone rekk! Waaye soo leen nee: “Palanet ba mu jége woon
mooy asteroyidd B 6127, dinanu la gém te dufu la sonnal ak ay laaj.
Noonu lafu mel. Waaye doo leen ko jappe. Gone yi dafiu war a munal
mag fi.

Waaye fiun ai xam adduna, sunu yoon nekkul ci lim yi! Béggoon
naa tambalee nettali bii ni ay léeb. Béggoon naa ne:

“Amoon na fi ndoomu buur su dékkoon palanet boo xam ne tuuti
la ko éppe, te mu soxla woon ab xarit...” Ni xam ddduna, looloo doon
geén a yenu maana.

Ndax bégguma fuy jangantu sama téere bi. Damay am lu ma
naqari su may nettali li may fattaliku. Ba ma sama ngéor sa déddoo
ak xaram ma tollu na ci juréom-benni at. Bai koo fattee tax ma di ko
misaal fii. Fatte sab xarit lu tiis la. Du fidpp a am ab xarit. Ménoon
naa mel ni mag Ai nga xam ne ay lim rekk a leen fior. Looloo tax itam
ba ma jénd boyetu kuldor ak ay kareyor). Fi ma tollu nii, metti na lool
tambaliwaat di nataal, su fekkee ne musoo jéem leneen lu dul nataal
biti ak biiru yeew, bi ma amee juréom-benni at. Dégg la, dinaa jéem
a defar ay portale yu gén a nuru ak li may nataal. Waaye wéoruma ne
dina ko mén. Su bii baaxee, beneen bi du baax. Dinaay juum tuuti
tamit ci dayo bi. Yenn saa yi ndoomu buur si dafay réy lool, yeneen yi
mu tuuti lool. Dinaay am xel fiaar tamit ci melo yére yi. May jéemantu
sama kéemtalaayu kattan. Mujj gi, dinaa juum ci mbir yi épp solo.
Waaye loolu, dingeen ma ko baal. Sama ngéor si daawul faramfacce
dara mukk. Xay-na dafa foogoon ne oo yem. Waaye man, ménuma
gis ay xar ci biir kees. Xay-na dama mel ni mag fii. Mén na am dama

maggat.

Bés bu nekk, daan naa jang dara ci palanetam bi, demam gi ak
tukkeem bi. Ndank-ndank la ma xibaar yi di dikke te sax du ci bayyi
xel. Noonu laa xame ci fetteelu fan bi, musibam guy yi.

Bii yoon tamit xar mee tax ma xam ko ndax ndoomu buur si dafa
laaj ne kuy sikki-sakka:

- Xanaa du xar yi garab yu ndaw lanuy lekk?

- Waaw, dégg la kay.

- Ahaa! Bég naa ci!

Xamuma woon lu tax xar yi di lekk garab yu ndaw yi am solo.
Waaye ndoomu buur si yokk ci ne:

- Kon danuy lekk tamit guy yi?

Ma xamal ko ne guy yi dunu ay garab yu ndaw, waaye garab yu
mag lanu, yu tollu ni jangu yi, te su yébbaale woon sax géttu nay,
dufiu mén a buddi genn guy.

Misaalum géttu fiay yi dafa reeloo ndoomu buur si:

- Fokk fiu tegle leen...

Waaye mu seetlu ak xel mu rafet ne:

- Guy yi laata fiuy magg, lu ndaw lafuy doon.

- Dégg la! Waaye lu tax nga bégg sa xar yi di lekk guy yu ndaw yi?

Mu tontu ma ne: “Yaw tamit!”, mel ni lu ne fanr la. Te laajoon na
ma xalaat ci lu x6ot soog a nand mbir mi.

Palanetu ndoomu buur si dafa am fax mu baax ak mu baaxul
ni ko yeneen palanet yi ame. Naka noonu jiwu wu baax mooy joxe
fiax mu baax, te jiwu wu baaxul mooy joxe fiax mu baaxul. Waaye
méneesula gis jiwu wi. Dafuy nelaw ci biir suuf si ba mu neex leen
rekk, wenn ci fioom yewwu; noonu mu fuddatu. Car su rafet te Adkk

loraange daldi jebbi, and ak kersa, wuti asamaan. Su fekkee carub

radi la walla bu roos, ménees na koo bayyi mu jebbi nu mu ko neexe.
Waaye su fekkee gancax gu baaxul la, dees koy buddi ci saa si, bu fiu
ko xammee. Te amoon na jiwu wu I€jle ca palanetu ndoomu buur si...
moo doon gif yi. Dafiu bari woon ca palanet ba. Te ag guy, soo bayyee
ba mu d¢j, kenn dootu ko mén a déjjati. Dafay xatal palanet bépp.
Reenam danuy bénn palanet bi. Te su fekkee palanet bi dafa tuuti
lool, guy yi bari lool, dafiu koy tojate.

Ndoomu buur si dafa ma waxoon ne: “Mbir mi dafu koo war a
tamm. Bu fiu sangoo suba gi ba noppi, dafiu war a sang palanet bi bu
baax. Dafiu war a faral di buddi guy yi, bu fiu leen ranfee ak garabu
roos yi fiiu nurool lool, bu fiu dee ndaw. Liggéey bu soof la, waaye
yomb lool.”

Benn bés, mu digal ma ma géor-géorlu ba defar nataal bu baax te
rafet, ngir sufiu goney palanet mén di ko fattaliku bu baax. Ne woon
na ma: “Bés bu fu tukkee, dina leen amal njarin. Yenn saa yi, daq li
nga war a def ba beneen yoon, du wanni dara. Waaye su fekkee guy
yi la, musiba lay jur. Xamoon naa nit ku tayyeel ku dékkoon ci ab

palanet; dafa siggane woon fietti garab yu ndaw...”

Ci ndigalu ndoomu buur si laa daldi nataal palanet booba.
Musuma bégg a doon kuy yeete. Waaye musibam guy yi xameesu ko
bu baax, te musiba yi mén a dal ki réer ci ab asteroyidd kenn xamul
nu mu tollu, ba tax na bi yoon ménuma bad a wax. Ba tax na, ma
ne: “Gone yi! Moytuleen guy yi!” Sonn naa lool ci nataal bii ngir
dankaafu sama xarit yi ci musiba mi leen di yoot bu yagg ba tey, te
xamuiiu ko, ba ci man mii. Waaye jangale mi ma ci jublu woon jar
na ko. Xam naa yeen a ngi naan: Lu tax téere bi amul yeneen nataal
yu gén a yanj nataalu guy yi? Tontu li jafewul: Jéem naa waaye
antuwul. Bi ma doon nataal guy yi, mbir mi dafa jampoon.

Ahaa! ndoomu buur si, noonu xam naa ndank-ndank sa dund gu
tiis gi. Neexaayu jant buy so rekk a doon sa wéttal bu yagg ba tey.
Loolu lu bees la ci man, maa ngi ko xam fieenteelu fan bi ci suba, bi
nga ma ne:

- Jant buy so neex na ma lool. Nafu dem sectaan sowu jant bi...

- Waaye fokk fu xaar...

- Xaar lan?

- Xaar ba jant biy so. ,

Danga am mbetteel bu njékk, ginnaaw bi nga ree sa bopp. Daldi |
ne ma: /

- Dama mel ni ku nekk sama kér!

Dégg la. Bu diggu-béccég jotee Amerig, Aépp xam na ne jant so

na ca Faraas. Su iu ménoon a dem Faraas ci saa si, dinanu mén a

gl

tekke sowu jant bi. Waaye Faraas dafa sori lool. Wante ci sa palanet
bu tuuti bi, doo def lu dul andale sa siis bi as léf; jakkarloo ak timis gi
saa yu la neexee...

- Am na bés, gis naa jant bi di so ficen fukki yoon ak fieent!

Ginnaaw bi mu dolli ci ne:

- Xam nga... bu sa xol neexul, dangay bégg sowu jant yi...

- Kon bés ba nga gisee jant bi neen-fukki yoon ak neent, sa xol dafa
naqgari woon lool?

Waaye ndoomu buur si tontuwul.

VII

Ca juréomeelu bés ba laa xame ndéey lii ma leen di waaj a wax, ci
dundu ndoomu buur si, Iépp ak xar mi ba tey. Mu jékki-jékki bett
ma laaj, laaj bu mel ni lu soqikoo ci jafe-jafe bu mu togg lu yagg ci am
xelam:

- Xar su fekkee dafay lekk garab yu ndaw yi, dina lekk tamit téor-
toor?

- Xar lu mu gis lekk.

- Ba ci téor-téor yi am ay dég?

- Waawaaw. Ba ci téor-tdor yi am ay dég.

- Kon, dégyi luy seen njarin?

Xamuma ko woon. Dama jappoon lool ndax wiis bu dégér lool bu
ma doon wekki ci sama motoor. Jaxle woon naa lool ndax paan bi
dafa ma tambali woon na nuru lu fang, te ndoxu naan mi doon jeex

yokk ma naaw-njort.

- Dég i luy seen njarin?

Ndoomu buur si bu jappee ab laaj, du ko bayyi mukk. Wiis bi dafa
ma sonaloon ba ma tontu ko lu kenn xamul:

- Dégyi amufu benn njarif, coxorteg téor-tdor yi rekk la!

- Oh!

Mu daldi noppi, ginnaaw bi mu ne ma, ak xol bu jeex:

- Gémuma li nga wax! Téor-téor yi dafiu néew doole. Dafu
muusul. Dafiuy dalal seen xel ni fiu ko méne. Dafioo foog ne seen dég
yee tax Au raglu...

Tontuwuma dara. Booba maa ngi doon xalaat ne: “Su wiis bi
defiul, dinaa ko dajji ak marto.” Ndoomu buur si jaxasewaat sama
xel:

- Yaw, danga foog ne téor-téor yi...

- Déedéet! Déedéet! Fooguma lenn! Dama tontu lu kenn xamul.
Man, mbir yu am maanaa laay toppatoo!

Mu xool ma ni ku waaru.

- Mbir yu am maanaa!

Mu ngi ma doon xool ma yore marto, sama baaraam yi auul kukk
ak gerees, ma ségg ci kéf ku naaw ci moom.

- Dangay wax ni mag!

Xaw naa ci rus. Waaye mu dellu laaj, ak fdkk yérmande:

- Dangay jaawale lépp... dangay jaxase lépp!

Meroon na lool. Mu ngi doon yéngal bopp, karaw gu mboq gi di
naaw:

- Xam naa palanet bu am nit ku xonq coyy. Musul xeentu téor-
téor. Musul xool biddéew. Musul bégg kenn. Musul def leneen lu
dul wann. Te, ni yaw dafay wax saa su nekk: “Nit ku nakk caaxaan
laa! Nit ku Aakk caaxaan laa!” Looloo ko tax a réy. Waaye du nit,

mbaarum-mbott la!

-Lan?
- Mbaarum-mbortt!

Léegi ndoomu buur si daldi mer bay futt.

- Ay milyonji at la ba téor-tdor yi dale am ay dég ak tey. Ndaxam ay

milyoni at la ba xar yi dale lekk téor-téor ak tey. Ndax lan jeem a xam

lu tax téor-téor yi di defar dég yu nakk njarin, amul maanaa? Xareb

xar yi ak tdor-tdor yi, amul solo? Ndax loolu
génul a am solo ak maanaa wanfu ponkal mu
xonq? Waa man, su ma xamee benn tdor-téor
rekk ci Adduna, bu amul fenn, fu dul ci sama
palanet, te am xar mu ko mén a neenal ci saa
si, noonu, benn bés, te bayyiwul xel sax ci li
muy def, loolu amul solo!

Kanam gi gén a xonq, mu daldi ne:

- Su kenn béggee téor-tdor boo xam ne benn
rekk la ci milyoni milyoni biddéew vyi, loolu
doy na mbégte bu leen di xool. Mu xalaat ne:

“Sama téor-tdor baa ngi fi, ci béréb...” Waaye

su xar mi lekkee téor-téor bi, ci moom dafay mel ni biddéew yépp dainu
jékki-jékki fayandoo, waa loolu amul solo!

Ménatu ci tegaat dara. Mu jékki-jékki tambalee yikkat. Guddi
woon na ba noppi. Tegoon naa samay jumtukaay. Sama yoon
nekkatul woon ci marto bi, ci wiis bi, ci mar ak dee. Amoon na, ci ab
biddéew, ab palanet, sama bos, Adduna si, as ndoomu buur su soxla
ku ko nax! Ma taf ko ci sama kaw, di ko aayo, di ko ne: “Téor-tdor
bi nga sopp, reppul... Sa xar mi, dinaa ko nataalal ab sunjuii... Dinaa
nataalal sa téor-tdor bi am mbaar... Dinaa...” Dégg-dégg xamuma
woon lu may wax. Dama meloon ni ku lamminam damm. Xamuma
nu may def ba agg ci moom wala fekki ko... Réewum rangoon dafa

keemaane!

VIII

Ci lu gaaw, xame naa lu bari ci téor-téor booba. Saa su nekk, dafa
daan am ci palanetu ndoomu buur si ay téor-téor yu xumbul, yu am
benn ranu xob, yu dul xatale, yu dul lakkal kenn. Suba gi lafiuy feen
ci hax mi, ngoon si fiu ne kamaj. Waaye booba moom mu ngi jebbee
woon, benn bés, ci fepp wu fu xamul fan la jége. Ndoomu buur si
doon na wattu bu baax car bu ndaw boobu melul ni yeneen car yi.
Mén na am weneen xeetu guy la woon. Waaye, garab gu ndaw gi
dakkal maggam, tambalee genne téor-téor. Ndoomu buur si teewe
woon njalbeenu njibbital lu mag, njortoon na ne lu keemaane dina
ci sosoo. Waaye, téor-tdor bi di waajal taaram rekk, ci biir néegam

bu coy bi. Mu ngi doon farlu ci tann ay meloom. Mu ngi doon soolu

ndank-ndank, di defar benn benn ay xobam. Béggul woon benn ras-
ras mbaa mel ni téor-téoru katijantaa. Béggul woon lenn lu dul ak
taaram bu yanj bi. Waaw, aka bégg boppam! Waajam mu umpe mi
def na ay bési bés. Ba benn bés, bi jant biy fenk rekk, mu daldi feen.

Moom mi farlu woon ci liggéeyam, mu ébbaliwaale ne:

- Ah! Daanaka maa ngi soog a yewwu... Maa ngi leen di jégalu...
Sama bopp baa ngi ne sayy ba tey...

Noonu, ndoomu buur si ménatul a nébb cofeelam:

- Yaa ka rafet!

Tbor-tbor bi tontu ko ndank:

- Dégg la kay. Te man ak jant bi fioo juddoondoo...

Ndoomu buur si seetlu ne taxu ko woyof lool, waaye ku dawlu
yaram la!

Mu daldi ci dolli ne:

- Foog naa ndekki jot na. Nangeen am mbaax gu toolu ni seen xel
dem ci man...

Ndoomu buur si xawoon a jaxasoo, dem jéli suuxatukaayug ndox
mu sedd, may tdor-téor bi mu naan.

Noonu mu jaaxal ko lool ak tiitaram bu tax mu xaw a xatxol. Ci
misaal, benn bés, mu ngi doon wax ndoomu buur si ci ficenti dégam

yine:

- Tene yi mén nanu Adéw ak seeni

we!
Ndoomu buur si tontu ko ne: =
- Sama palanet amul ay tene, te S{&"‘
foom dufu lekk Aax. p=% ;
Tbor-tbor bi tontu ko ndank: [I\
- Man, duma ag fiax. =\ '
- Baal ma aq... r""wﬁ
- Amul lenn lu may ragal ci tene , l-;_ L
yi, waaye ngelaw li la gén a ban. L, e
Amuloo sakket wu ma fegal ngelaw ] 1 A

liz

Ndoomu buur si xalaat ne:

“Ragal ngelaw... du wérség ci ab
tdor-tdor. Tédor-téor boobu, bu bari benke-fienke la...”

- Bu ngoonee nanga ma dépp leget. Sa kér gi dafa sedd lool. Bariwul
ay jumtukaay. Fa ma jége...

Waaye mu daldi dagg waxam. Aw fepp la fi dikke. Xamul woon
lenn ci yeneen palanet yi. Mu rus ndax li fiu ko japp muy fexe aw fen.
Mu daldi séqét fiaar ba Aetti yoon ngir ndoomu buur si am kersa:

y - Sakket woowu?...
Ao - Maa ngi ko doon jéli, waaye

danga doon wax ak man!
Mu yokk séqét si ngir mu am

sax lu muy réccu.



i Noonu, ndoomu buur si, ak cofeel lu mu

amoon ci moom lépp, tambali am sikki-

,{’f ;f%z sakka ci moom. Dafa jappe woon dégg ay
. = ! f’, i =~ . fan wax yuamul benn solo, mu daldi am nagar
f})’) \\’ L ¥ L @f’ lool.
Ji‘ ;‘; ey < ¢ Benn bés, mu denk ma ne:
f f f \ f ¢ »¢ - Waruma ko woon a déglu. Wareesul a

déglu mukk téor-tdor yi. Dees leen war a
xool ak di leen xeefitu. Sama bos xeenaloon na sama palanet, waaye
taxul woon ma banneexu ci. Mbiru we mi ma merloo woon waroon
na sedd sama xol...

Mu denkaat ma ne:

- Xamatuma ci dara! Waruma ko woon a atte ci ay waxam waaye
ci ay jéfam. Dafa ma doon xeenal, di ma leeral. Waruma woon a daw
mukk! Dama waroon a jéli lewetaayam bi laqu woon ci ginnaaw
naxeem yu ndaw yooyu. Téor-téor yi danu féewaloo lool. Waaye

dama doon xale lool moo tax ménuma woon a bégg.



IX

Foog naa dafa langaamu ci picc yuy rofu ngir mén a récc. Suba gi mu
fi jége, dafa defar bu baax palanetam bi. Mu bomb bu baax biir tundi-
safara yiy yénd. Amoon na fiaari tundi-safara yuy yénd. Noppale woon
na lool ngir tangal ndekki suba gi. Amoon na tamit wenn tundu-safara
wu fay. Waaye dafa daan wax ne: “Kenn xamul!” Noonu, mu bomb
tamit tundu-safara wi fay. Su fiu leen bombee bu baax, tundi-safara yi
danuy jappoo boy ndank, te dunu takk jéppet. Takk-takkul tundu-
safara dafa mel ni xandi guy lakk. Waaye ci sunu adduna si, dafu gatt
ba ménufioo bomb tundi-safara yi. Looloo tax ba fiu sonal nu lool.

Noonu ndoomu buur si buddiwaale saxayaayu guy yi des, ak tuuti
xol bu naqari. Dafa foogoon ne dootul dellusi mukk. Waaye, liggéey
yooyu mu daan def bés bu nekk, lu ko neex lool la woon suba googu.
Bi mu suuxatee, bu mujj, téor-téor bi, ba di ko waaj a dépp leget gi, la
ko jooy japp.

Mu ne téor-téor bi:

- Taggu naa la.

Waaye, tontuwul. Mu waxaat ko:

- Taggu naa la.

Tbor-téor bi séqgét, waaye du sojam mee taxoon.

Téor-téor bi mujj ne ko:

- Dama wayadi woon. Maa ngi lay jégalu. Fexeel ba bég.

Li ko téor-téor bi nanful jaaxal ko. Mu ne yénr, taawu leget gi.
Xamul lu waral lewetaay bu épp boobu.

Téor-téor bi ne ko:

- Waaye man, dama la bégg te xamoo ci dara, Iépp man a. Loolu
amul solo. Danga wayadi woon ni man. Fexeel ba bég... Tegal leget gi.

Soxlaatuma ko.

- Waaye, ngelaw li nag...

- Taxuma soj lool... Péexum guddi gi baax na ci man. Téor-téor
laa.

- Waaye, mala yi nag...

- Fokk ma dékku haar ba fetti sax, su ma béggee gis ay Iéppaa-lépp.
Dégg naa ne danu rafet lool. Bu dul loolu, ku may seetsi? Yaw, dina
tekk nga sori. Su fekkee mala yu réy yi la, bul am looy tiit. Am naa ay
we.

Noonu, ak xelam mu gatt, mu wone ficenti dégam yi. Daldi ci teg
ne:

- Bayyi yeexantu bi, dafa may merloo. Nee nga dangay dem kay.
Demal.

Ndax béggul woon mu gis ko muy jooy. Téor-téor bu réy lool la

woon...

X

Mu ngi woon ci diiwaanu asteroyidd 325, 326, 327, 328, 329 ak 330.
Mu tambali leen nemmiku ngir seet lu mu fa liggéey ak jange fa.

Bu njékk ba, ab buur a fa dékk. Buur bi ¢i gangune gu xumbul waaye
gu am daraja la daan toog, sol manto bu weex, bu gudd, am ndimo lu
xong. Buur bi xaacu bi mu gisee ndoomu buur si:

- Ah! Ab surgaa ngi!

Ndoomu buur si daldi wax ci xelam ne:

- Nu mu ma mén a xamee ndax musuma gis?

Dafa xamul woon ne buur yi dafiu yombal seen adduna. Népp
ay surga lanu. Buur bi bég lool ci li mu mujj am ku mu yilif. Mu
ne ko:

- Jigesil ma xool la bu baax.

Ndoomu buur si di xool fu mu toog, waaye manto bu weex te rafet
bi dafa fees dell palanet bi; mu taxaw rekk. Ndegam dafa sonn, mu
6bbali. Buur bi ne ko:

- Bokkul ci ay teggin di 6bbali ci kanamu buur. Dama la koy tere.

Ndoomu buur si jaxasoo lool, tontu ko ne:

- Ménuma ko ban a def. Dama jége fu sori te nelawuma...

Buur bi ne ko:

- Kon, ma digal la ngay ébbali. Ay at a ngi gisuma kenn ku 6bbali.
Obbali lu doy waar la ci man. Ayca! Obbaliwaatal. Ndigal la.

Ndoomu buur si xonq lool ne ko:

- Nimewuma ko... ménatuma ko...

Buur bi tontu ko ne:

- Hum! Hum! Kon ma... ma digal la yenn saa yi ngay ébbali, yenn
saa yi...

Mu kebetu tuuti, mel ni ku Aéan. Ndax buur bi nanguwul benn
yoon ku bétt kilifteefam. Nanguwul ku ko fiakk a déggal. Buur bu mat
buur la woon. Ndegam ku baax lool la woon, dafa daan digle Iu yenu
maanaa. Dafa daan faral di wax naan:

- Su ma digalee soldaar mu soppiku piccum géej, te jéfewu ko, du
ci moom, ci man la.

Ndoomu buur si am kersa, daldi laaj:

- Ndax mén naa toog?

Buur bi xécc, ak xéccin wu am daraja, wenn lafu mantoom bu
weex bi, daldi ko tontu:

- Digal naa la nga toog.

Waaye ndoomu buur si jaaxle. Palanet bi dafa tuuti lool. Lan la
buur bi yilif? Mu ne ko:

- Sang bi... Nga baal ma ma laaj la...

Buur bi gaawantu ne ko:

- Digal naa la nga laaj ma.

- Sang bi... lan nga yilif?

Buur bi tontu ko ak woyofaay:

- Lépp.

- Lépp?

Buur bi won ko ak joxon bu teey palanetam, yeneen palanet yi ak
biddéew yi. Ndoomu buur si ne ko:

- Lii lépp?

Mu tontu ko:

- Lii Kpp...

Ndax buur bu mat buur la woon waaye buur bu matale tamit.

- Biddéew yi tamit, déggal nafiu la?

Buur bi ne ko:

- Waawaaw. Danuy nangu ci saa si. Nanguwuma reewande.

Ndoomu buur si yéemu ci boobu san-san. Su ko amoon, doon na
teewe, waxuma la ficen-fukki sowu jant, waaye juréom-fiaar-fukk ak
faar, walla téeméer, walla sax faari téeméeri sowu jant ci bés bi, te
sax du tax mu andale siisam! Ndegam dafa xawoon a am lu ko naqari
ndax li xelam dem ci palanetam ba mu déddu, mu Aime faan njekk
buur bi:

- Béggoon naa gis ab sowu jant... Naan naa la ko rekk... Digalal
jant bi mu so...

- Su ma digaloon ab soldaar mu naawe téor-téor ak tdor-tdor ni
ab [éppaa-lépp, mu fent ab taalif, wala mu soppiku piccum géej, bu

soldaar bi jéfewul ndigal li, man wala moom, kan moo newul ci dégg?

Ndoomu buur si tontu ko, tontu bu amul nattable:

- Xanaa yaw.

Buur bi teg ci:

- Dégg la. Ku nekk danga koy sant la mu mén. Kilifteef ci lu xel
nangu la aju. Soo digalee sa waa réew fiu sGobu géej, dafiuy fippu. San
naa digle fiu nangul ma, ndax sama ndigal dafa yenu .
maanaa. (')

Ndoomu buur si nga xam ne bu jappee ab laaj, du
ko fatte mukk, fattali:

- Waa, sama sowu jant bi nag?

- Sa sowu jant bi dinga ci jot. Dinaa ko digle. Waaye, ci xam-xam
bi ma am ci nguur, damay xaar ba matukaay yi daje.

Ndoomu buur si laaj ko:

- Kai lay doon?

Buur bi seet ci arminaat bi, daldi koy tontu:

- Ahaa! Booru... booru... ngoon booru juréom faari waxtu yu
tegal Aeen-fukki simila! Dinga gis ni iu ma déggale.

Ndoomu buur si ébbali, réccu li mu amul woon sowu jantam bi ci
saa si, rax ci dolli dafa xawoon a géey. Mu ne buur bi:

- Damay dem. Amaatuma lenn lu may def fii.

Buur bi bégoon lool ci am ku mu yilif, tontu ko ne:

- Bul dem. Bul dem, dina la def jéwrin!

- Jéwrinu lan?

- Jéwrinu... jéwrin ji fiu dénk yoon!

- Waaye amul kenn ku fuy atte!

Buur bi ne ko:

- Kenn xamul. Weéraguma samam réew. Dama maggat lool,
amuma béréb bu ma def wétiir, te dox bi dafa may sonal.

Ndoomu buur si ségg ngir xoolaat geneen wetu palanet bi, daldi
ne ko:

- Oh! Gis naa ko ba noppi. Kenn nekku fa tamit...

Buur bi tontu ko:

- Kon nga atte sa bopp. Looloo gén a jafe. Atte sa bopp a gén a jafe
atte fieneen fii. Soo fexee ba atte sa bopp bu baax, mooy ku mandu
nga.

Ndoomu buur si ne ko:

- Man, mén naa atte sama bopp fu nekk. Soxlawul ma dékk fii.

Buur bi ne ko:

- Ahaa! Foog naa ci sama palanet, am na fi kafia gu maggat. Dinaa
koy dégg bu guddee. Dinga mén a atte kafia gu maggat googu. Yenn
saa yi, dinga ko mén atte, atteb rey. Noonu ag dundam fieel sab atte.
Waaye saa su nekk, danga koy baal, ngir sakkanal ko, ndax genn rekk
la fi.

Ndoomu buur si tontu ko:

- Man, bégguma di atte, atteb rey, yaakaar naa ne daal, damay dem.

Buur bi ne ko:

- Déedéet.

Waaye ndoomu buur si fabu na ba noppi, béggul tiisloo buur bi:

- Su sama Sang bi béggoon ku ko dégal ci saa si, dina ma sant lu
yenu maanaa. Doon na ma sant, maanaam, ma dem bala mat simila.
Yaakaar naa ne matukaay yi daje nafu...

Ndegam buur bi tontuwu ko dara, ndoomu buur si am sikki-
sakka, ginnaaw bi mu binni, daldi dem...

Buur bi daldi gaawantu ne ko:

- Def naa la ngay sama ndawal réew.

Dafa doon ku am gédda.

Ci tukkeem bi, ndoomu buur saa ngi wax ci am xelam ne: “mag fii

danu doy waar.”

XI

Naareelu palanet ba tiitarukat moo fa dékkoon. Ba mu seenee
ndoomu buur si, mu daldi koy yuuxu:
- Ah! Ah! Nganug soppee ngoogu!
Ndax tiitarukat yi, ay soppe lanu jappe fieneen népp.
Ndoomu buur si ne ko:
- Jamm nga am? Sa mbaxana
mi keemaane na de.
Mu tontu ko ne:

- Ngir nuyoo la. Ngir nuyoo

Jﬁf:’"’ la bu fiu may taccu. Waaye, fii
et kenn rombu fi.
- :4.;&.:" . B Ndoomu buur si nandul
' ;'_ r&,l.,_,-dl' = dara, ne ko:
A & Tatll - - Ahia?
ST Tiicarukat bi xelal ko:
; % g R - Tappal sa benn loxo ci
/ ;"f,':'- | 8 ’ beneen bi.
s 1F 8 Ndoomu buur si daldi tapp
' _ benn loxoom c¢i beneen bi.
‘;-gi T Tiitarukat bi nuyoo ko summi
p _.. w3 g mbaxanaam tuuti.
: e Ndoomu buur si wax ci
- xelam ne:
| - Lii moo gén a neex ba ma
ganee buur ba.
4
b1 f"f

Mu tambaliwaat tapp benn loxo bi ci beneen bi. Tiitarukat

bi tambaliwaat koo nuyoo summi mbaxanaam.
Ba mu mattee juréomi simila, ndoomu buur si tambale tayyi
ci po mu géey mi. Mu laaj ko:
- Nees di def ba mbaxana mi wadd?
Waaye tiitarukat bi déggu ko. Tiitarukat yi ay tagg rekk

lafuy dégg. Mu laaj ndoomu buur si:
- Ndax naw nga ma lool?

- Lan mooy “naw”?

- “Naw” mooy nangu ne maay ki gén a rafet, ki daqa solu, ki épp
xaalis, ki gén a muus ci palanet bi.

- Waaye yaw rekk la ci palanet bi!

- Amul solo. Neexal ma nga naw ma!

Ndoomu buur si yékkati ay mbagam tuuti, ne ko:

- Naw naa la, waaye ban njarif la la loolu amal?

Ndoomu buur si daldi dem yoonam.

Ci tukkeem bi, mu ngi wax ci am xelam ne: “mag fii dégg-dégg

danu doy waar.”

XII

Palanet bi ci topp ab mandikat a fa dékkoon. Nganam ga dafa gatt
lool waaye xol bu naqari la jural ndoomu buur si.

Mu laaj mandikat bi mu fekk mu toog ne cell, uuf naaxu butéel yu
jeex ak butéel yu fees dell:

- Looy def fii?

Mandikat bu séngéem bi tontu ko:

- Damay naan.

Ndoomu buur si laaj ko:

- Lu tax ngay naan?

Mandikat tontu ko:

- Ngir fatte.

Ndoomu buur si yérém ko, laaj ko:

- Ngir fatte lan?

Mandikat bi séggal bopp bi, wax ko dégg gi:

- Ngir fatte ne dama rus.

Ndoomu buur si yeene koo dimbali, laaj ko:

- Rus lan?

Mandikat bi daaneele:

- Rus a naan!

Mu daldi ne cell. Ndoomu buur si daldi dem yoonam, and ak
jaaxle.

Ci tukkeem bi, mu ngi wax ci am xelam ne: “mag i dégg-dégg
danu doy waar lool.”

XIII

Neenteelu palanet bi ab jaaykat a ko moomoon. Nit kooku dafa
jappoon ba siggiwul sax xool ndoomu buur si bi mu agsee.

Ndoomu buur si ne ko:

- Jamm nga am? Sa sigaret bi fay na.

- Nett ak faar muy juréom. Juréom ak juréom-fiaar muy fukk ak
fiaar. Fukk ak faar ak fiett muy fukk ak juréom. Jamm rekk. Fukk
ak juréom ak juréom faar muy faar fukk ak faar. Naar-fukk ak fiaar
ak jur6om-benn muy faar fukk ak juréom-nett. Awma jotu taalat
ko. Naar fukk ak juréom-benn ak juréom muy fanweer ak benn.
Uf! Juréomi téeméeri milyor) ak benn yu teg juréom-benni téeméeri
junni ak faar-fukk ak faar yu teg juréom-naari téeméer ak fanweer
ak benn.

- Juréomi téeméeri milyoni lan?

- Haa? Yaa ngi fi ba tey? Juréomi téeméeri milyoni... xamatuma
sax... dama bari liggéey! Man, amuma caaxaan, duma kafe mbir yu
amul solo! Naar ak juréom muy juréom fiaar...

Ndoomu buur si nga xam ne bu jappee ab laaj, du ko mus a bayyi ci
adduna, bamtuwaat:

- Juréomi téeméeri milyori lan?

Jaaykat bi siggi:

- Juréom-fukki at ba ma dékkee ci palanet bii ba tey, fietti yoon
rekk lanu ma I¢jal. Bu njékk bi tollu na ci faar fukki at ak naar,

gundor la woon bu jége fu kenn xamul. Riiram la ne kurr, ba ma
juum ci sama wann. Naareel bi tollu na ci fukki at ak benn, tif ju
yéngu la woon. Dama taggatuwul. Amuma jotu wéndéelu. Man,
amuma caaxaan. Netteel bi... mu ngi nii! Maa ngi doon wax juréomi
téeméeri milyor) ak benn...

- Milyonji lan?

Jaaykat bi xam ne ménul a xécc benn yoon:

- Milyoni mbir yooyu fiuy seen ci asamaan si yenn saa yi.

- Ay wen?

- Déedéet, mbir yooyu di x6oy.

- Ay yamb?

- Déedéet. Mbir yu mboq yooyu di xalaatloo fiu yaafuus ni. Waaye
man, amuma caaxaan. Amuma jotu xalaat ni hoonu.

- Ah! ay biddéew?

- Waaw kay. Ay biddéew.

- Looy doye juréomi téeméeri milyoni biddéew ak benn?

- Jurbdomi téeméeri milyor) ak benn yu teg juréom-benni téeméeri
junni ak faar-fukk ak faar yu teg juréom-naari téeméer ak fanweer ak
benn. Man, amuma caaxaan, dama farlu.

- Looy doye biddéew yooyu?

- Lu ma leen di doye?

- Waaw.

- Dara. Dama leen di moom.

- Danga moom biddéew yi?

- Waaw.

- Waaye mus naa gis buur bu...

- Buur yi moomuiu. Danuy “yilif”. Bokkul dara.

- Moom biddéew yi, lu mu lay jarifi?

- Am alal la may jarin.

- Am alal, lu mu lay jarin?

- Jénd yeneen biddéew, su leen kenn gisee.

Ndoomu buur si wax ci xelam ne: “Ki moom, ni sama mandikat
ba lay xalaate.” Terewul mu laajaat ko beneen laaj:

- Nan lafiu mén a moome biddéew yi?

Jaaykat bi iurumtu, tontu ko:

- Ku leen moom?

- Xamuma ko. Kenn.

- Kon maa leen moom, ndax man la ci sama xel jékk a dem.

- Loolu doy na?

- Waawaaw. Boo gisee wurus wu kenn moomul, yaa ko moom.
Boo gisee dun bu kenn moomul, yaa ko moom. Boo njékkee am ab
xalaat, danga koy aarlu ak kayitu seede: yaa ko moom. Ndegam kenn
musul a xalaata moom biddéew yi lu dul man, kon maa leen moom.

Ndoomu buur si ne ko:

- Dégg la kay. Loo leen di doye?

Jaaykat bi ne ko:

- Damaleen di saytu. Damaleen di wanf dileen wanfnaat. Yombul.
Waaye, ku nakk caaxaan laa!

Waaye ndoomu buur si loolu doyu ko ba tey.

- Man, su ma moomee ag kol, mén naa ko laxas sama baat yébbu.
Man, su ma moomee ab téor-tdor, mén naa ko witt yébbu. Waaye,
ménoo witt biddéew yi!

- Déedéet, waaye mén naa leen a dénkaane bank.

- Loolu mooy lan?

- Loolu mooy damay bind ci aw kayit haata biddéew laa am. Ma
daldi t&j ak caabi kayit woowu ci tirwaal.

- Mu daldi jeex?

- Doy na sékk!

Ndoomu buur si xalaat ne: “Reelu na. Xaw na taaru. Waaye
daanaka ay caaxaan la.”

Xalaat yi ndoomu buur si amoon ci mbir yu amul caaxaan yi
wuute woon na ak xalaati mag fii.

Mu waxaat ne:

- Man, am naa téor-tdor bu may suuxat bés bu nekk. Am naa fetti
tundi-safara yu may bomb ayubés bu nekk. Ndax damay bomb wi fay
tamit. Kenn xamul. Li ma leen moom, am na njarif ci sama tundi-
safara yi, am na njarifi tamit ci sama tdor-téor bi. Waaye, amaloo
njarin biddéew yi...

Jaaykat bi ubbi g¢émmifiam, waaye amul lu mu tontu. Ndoomu buur
si daldi dem yoonam. Ci tukkeem bi, mu ngi wax ci am xelam ne: “mag

fi dégg-dégg dafiu weesu doy waar.”

X1V

Juréomeelu palanet bi dafa doyoon waar lool. Moo génoon a tuuti
ci yépp. Daanaka lampu mbedd ak taalkatu lampu mbedd rekk a fa
xajoon. Ndoomu buur si ménul woon xalaat lan la ab [ampu mbedd
ak taalkatu lampu mbedd di jarifi, fenn ci asamaan si, ci ab palanet
bu amul genn kér ak kenn nit. Terewul mu wax ci xelam ne:

“Xay-na nit kooku yenuwul maanaa, waaye moo gén a yenoodiku
maanaa buur ba, tiitarukat ba, jaaykat ba ak mandikat ba. Aylayéwén,
liggéeyam am na maanaa. Bu taalee [ampu mbedd mi, dafay mel ni lu

jur ab biddéew wala ab téor-téor. Bu fayee lamp mbedd mi, dafay mel

ni lu nelawloo téor-téor bi wala biddéew bi. Liggéey bu taaru lool la.
Dégg-dégg lu am njarif la, ndax dafa taaru.”

Bi mu agsee ci palanet bi, dafa nuyu taalkat bi nuyoo bu and ak
teggin:

- Jamm nga am? Lu tax nga fay sa lampu mbedd mi?

Taalkat bi tontu ko:

- Ndigal la. Jamm nga fanaane?

- Lan mooy ndigal li?

- Mooy ma fay lampu mbedd mi. Jamm nga yendoo?

Mu daldi koy taalaat.

- Waa, lu tax nga taalaat ko?

Taalkat bi tontu ko ne:

- Ndigal la.

Ndoomu buur si ne ko:

- Nanduma dara.

Taalkat bi ne:

- Amul dara lu fiuy nand fii. Ndigal la, ndigal la. Jamm nga
fanaane?

Mu daldi fay lampu mbedd mi.

Mu daldi fomp jéwam ak muswaar bu am karo yu xongq.

- Liggéey bu jate lool laay def nii. Yenu woon na maanaa bu njékk.
Dama daan fay suba gi, di taal ngoon gi. Daan naa noppalu li des ci
béccég gi, di nelaw li des ci guddi gi...

- Booba ba tey, ndigal li dafa soppiku?

Taalkat bi ne ko:

- Booba ba tey, ndigal li soppikuwul. Loolu mooy jéyya ji! At
mu nekk, palanet bi dafay wéndéelu bu gén a gaaw, te ndigal li
soppikuwul!

Ndoomu buur si ne ko:

- Léegi nag?

- Léegi amatuma senn saa su may noppalu, ndax simila bu nekk mu wér

benn yoon. Dinaa taal, fay benn yoon simila bu nekk!

- Loolu doy na waar! Ci sa palanet bés yi simila lafiuy def.
Taalkat bi ne ko:

- Doyul waar dara. Bi nu dalee wax ak léegi tollu na ci weer.
- Weer?

- Waaw. Fanweeri simila. Fanweeri bés! Jamm nga yendoo?

Mu daldi taalaat lampu mbedd mi. Ndoomu buur si xool ko,

daldi sopp taalkat boobu nga xam ne dafa simmoo woon ndigal.

Mu fattaliku sowu jant ya mu daan andale siisam ba, di leen wérali

boppam. Mu bégg a dimbali xaritam bi:

- Xam nga... xam naa pexe mu lay noppal saa yu la neexce...
Taalkat ne ko:

- Loolu laa bégg saa su nekk.

Ndax, ménees na jéfe ndigal ba noppi tayyeel.

Ndoomu buur si teg ci ne:

- Sa palanet bi dafa ndaw ba mén nga ko wér ci fietti jéego. Doo def lu

dul dox ndank ngir nekk ci naaj wi. Boo béggee noppalu, dangay dox...

su ko defee, bés bi dafa yagg nu mu la neexee.

Taalkat bi ne ko:

- Loolu du ma jarin lu bari. Li ma bégg ci sama adduna mooy

nelaw.

Ndoomu buur si ne ko:

- Amoo weérség,.

Taalkat bi ne ko:

- Amuma wérség. Jamm nga fanaane?
Mu daldi fay lampu mbedd mi.

Ndoomu buur si wéyal tukkeem, di wax ci xelam ne:

“Kooku, feneen Aépp a ko doon jéppi, buur ba, tiitarukat ba,
mandikat ba, jaaykat ba. Waaye moom donr a ma nuruwul ku reetaanlu.
Xay-na li muy toppatoo leneen lu dul boppam a tax.”

Mu binni, binnig réccu, daldi ne:

“Kooku rekk laa ci ménoon a def xarit. Waaye palanetam bi dafa
ndaw lool. Naar xajufu fa...”

Li ndoomu buur si nanguwul woon a wax mooy, junni ak fieenti
téeméer ak neent fukki sowu jant ci haar-fukki waxtu ak feent la

doon réccu ca palanet bu sell booba!

XV

Juréom benneelu palanet bi moo gén a yaatu fukki yoon. Maggat gu
doon bind ay téere yu réy a fa dékkoon. Bi mu séenee ndoomu buur si
mu daldi xaacu ne:

- Waaw kay! Ab wérkat a ngi!

Ndoomu buur si toog ci taabal ji, daldi nokki tuuti. Bari woon na
lu mu tukki lool! Maggat gi ne ko:

- Fan nga joge?

Ndoomu buur si ne ko:

- Téere bu réy bi lan la? Lan ngay def fii?

Maggat gi ne ko:

- Géstukatu jéeri laa.

- Lan mooy géstukatu jéeri?

- Am kaar la mu xam fan la géej yi, dex yi, dékk yi, tund yi ak
mandin yi nekk.

Ndoomu buur si ne ko:

- Loolu, am na solo lool. Loolu nag, liggéey déggentaan la!

Mu daldi xool li ko wér ci palanetu géstukat bi. Musul woon a gis
palanet bu amee nii daraja.

- Sa palanet bi rafet na lool. Ndax am na ay géej-mbambulaan?

Géstukat bi ne ko:

- Ménuma koo xam.

- Ah! (Ndoomu buur si am mbetteel) Ay tund nag?

Géstukat bi ne ko:

- Ménuma ko xam.

- Ay dékk, ay dex ak ay mandin nag?

Géstukat bi ne ko:

- Ménuma ko xam tamit.

- Xanaa doo géstukatu jéeri?

Geéstukat bi ne ko:

- Dégg la, waaye duma wérkat. Ay wérkat laa nakk dégg-dégg. Du
géstukatu jéeri ji mooy wann dékk yi, dex yi, tund yi, géej yi, géej-
mbambulaan yi ak mandir yi. Géstukatu jéeri jotam mayu ko muy
wéndéelu. Du jég birbom. Waaye fa lay dalal wérkat yi. Dafa leen di
laaj, su noppee mu bind seeni fattaliku. Su jappee ni fattalikuy kenn
ci fioom nuru na ko lu am solo, géstukatu jéeri ji dafay cambarlu
njubtel wérkat bi.

- Lu tax loolu?

- Ndax wérkat buy fen dafay indi jéyyé ci téerey xam-xamu jéeri ji.
Weérkat buy mandi tamit.

Ndoomu buur si ne ko:

- Lu tax loolu?

- Ndax mandikat yi naari gis-gis lafiuy am. Ba tax na géstukatu
jéeri ji haari tund lay bind, foo xam ne wenn rekk a fa am.

Ndoomu buur si ne ko:

- Xam naa kenn koo xam ne wérkat bu bon lay doon.

- Mén na nekk. Kon bu njubtel wérkat bi wéree, iu cambar li mu gis.

- Danuy dem seeti?

- Déedéet. Loolu dafa jafe lool. Dafiuy sant wérkat bi mu indi ay
tirnde. Ci misaal, su fekkee dafa gis aw tund wu rey, danu koy sant
mu indee ca xeer yu mag.

Géstukat bi yéemu ci saa si:

- Waaye yaw, fu sori nga jége! Ab wérkat nga! Nanga ma misaal sa
palanet!

Géstukat bi ubbi téereem bi, satt kareyor. Danuy njékk a binde

kareyor) nettaliy wérkat yi; xaar ba wérkat bi indi ay firnde, iu soog

koo binde daa.

Géstukat bi ne ko:

- Yaw laay xaar.

Ndoomu buur si ne ko:

- Oh! Sama palanet, taxu koo am solo, dafa tuuti lool. Netti tundi-
safara laa fa am. Naar yuy yénd ak wenn wu fay. Waaye kenn xamul.

Géstukat bi ne ko:

- Kenn xamul kay.

- Am naa fa tamit ab téor-tdor.

Géstukat bi ne ko:

- Dunu bind téor-téor.

- Lu tax loolu! Noo gén a rafet!

- Ndax téor-tdor yi dahu yaggadi.

- Lan mooy “yaggadi”?

Géstukat bi ne ko:

- Téerey xam-xamu jéeri ji oo gén a am maanaa ci téere yi. Dunu
xewwi mukk. Bariwul lu aw tund di tuxu. Bariwul lu géej-mbambulaan
di gacc. Mbir yu nekk ba faww lanuy bind.

Ndoomu buur si dog ko:

- Waaye tundi-safara yi fay mén nafoo gimmi. Lan mooy
“yaggadi”?

Géstukat bi ne ko:

- Moo xam tundi-safara yi dafiu fay wala dafu gimmi, Iépp a yem
ci nun. Li am solo ci nun mooy tund wi du soppiku.

Ndoomu buur si nga xam ne bu jappee ab laaj, du ko fatte mukk,
bantuwaat:

- Waaye, lan mooy “yaggadi”?

- Mooy “loo xam ne balaa yagg mu raaf”.

- Sama téor-téor bi kon balaa yagg mu raaf?

- Waawaaw.

Ndoomu buur si wax ci am xelam ne: “sama tdor-téor bi dafa
yaggadi, amul lu dul fieenti dég ngir aar boppam ci lépp! Ma bayyi ko
moom donyr) ca sama palanet ba!”

Looloo doon réccoom bu njékk. Waaye, mu dellu dégéral fitam.
Mu laaj ko:

- Loo may digal ma nemmikuji ko?

Géstukat bi tontu ko:

- Palanetu Adduna. Palanet bu am aw tur la...

Ndoomu buur si daldi dem yoonam, di xalaataale téor-téoram ba.




XVI

Juréom-fiaareelu palanet bi kon mooy Adduna.

Adduna bokkul ak yeneen palanet yi. Am na fi téeméer ak fukk ak
benni buur (bu fiu ci boolee buuri Afrig), juréom faari junni géstukati
jéeri, juréom-ficenti téeméeri junniy jaaykat, jurbom faari milyoni
mandikat ak genn-wall, fietti téeméeri milyoni tiitarukat ak fukk ak
benn, maanaam lu jige haari milyaari mag,

Su ma leen di misaal dayo Adduna si, dama leen naan laata Auy
sos kuurar bi, wareesoon na fee toppatoo gangoorum fieenti téeméeri
junni taalkati [ampu mbedd ak jur6om-benn fukk ak fiaar ak juréomi
téeméer ak fukk ak benn, ci juréom-benni pacci Addunassi.

Boo ko dandee, dafa rafet lool ci ab séen. Yéngu-yéngu gangoor
googa dafa mengoo ba mel ni tuusu mbér. Taalkati [ampu mbedd
yu Ostaraali ak yu Seland-gu-Bees 6w jiitu. Ginnaaw ba fu taalee
seeni lamp, fiu dem téddi. Topp ci, taalkati lampu mbedd yu réewum
Siin ak Siberi. Noofiu tamit noppi dellu ci lang gi. Ginnaaw bi
taalkati lampu mbedd yu réewum Riisi ak yu réewum End daldi ci
topp. Ginnaaw bi yu Afrig ak yu Tugél. Ginnaaw bi yu Béj-Saalumu
Amerig. Ginnaaw bi yu Béj-Gannaaru Amerig. Te dufiu mus a juum
ci ni nuy dugge ci géew bi. Yéeme woon na lool.

Taalkatu lampu mbedd bu catul Béj-Gannaar ak taalkatu [ampu
mbedd bu catul Béj-Saalum dony a saxoo woon tayyel ak leeb: fiaari

yoon lafu daan liggéey ci at mi.

XVII

Bu nu béggee tiitaru, du fidkk fiu fen ci tuuti. Taxumaa gore lool bi
may wax ci taalkati lampu mbedd yi. Mén na am ma def ci boppu nit
fii xamul sunu palanet xalaat bu amul. Nit i feesufu Adduna si. Su
fekkoon ne fiaari milyaari nit fii dékk ci Adduna dafu taxa woon,
xaw a tancalikoo, ni ci am ndaje, dinafiu xaj ¢i am pénc mu gudde
fanweeri kilomeetar yaatoo fanweeri kilometaar. Doon nafiu mén a
saam nit Aépp ci dun bi gén a ndaw géejug Pasifig.

Mag fii dufu la gém dégg-dégg. Dafiu foog ne dafiu jél palaas bu
bari. Dafiu yaakaar ne dafu am dayo ni ay guy. Nanga leen digal fau
xayma ko. Danu bégg ay lim: dina leen neex. Waaye bul sonal sa bopp
ak woowu sas. Jaru ko. Wéolu nga ma.

Ndoomu buur si jaaxle lool ndax fekku fi kenn bi mu ne cépp
ci Adduna. Tiitoon na ndax dafa foogoon ne dafa jaawale palanet
yi, waaye mu daldi gis jaaro bu mel ni weer wi di yéngu ci suuf si.
Ndoomu buur si téb ne:

- Jamm nga am?

Jaan ji ne ko:

- Jamm rekk.

Ndoomu buur si laaj ko:

- Ci ban palanet laa céppeelu?

Jaan ji tontu ko:

- Ci Adduna, ci Afrig.

- Ah!... Kon kenn nekkul ci Adduna?

Jaan ji ne ko:

- Fii, mandin la. Kenn nekkul ci mandip yi. Adduna si dafa
yaatu.

Ndoomu buur si toog ci aw xeer, daldi téen. Mu ne ko:

- Xamuma ndax biddéew yi génn nanu ba kenn ku nekk mén a gis
sa bos. Seenal sama palanet. Mu ngi nii tiim fiu... Waaye sori na de!

Jaan ji ne ko:

- Rafet na. Looy defsi fii?

Ndoomu buur si ne ko:

- Dama am ay jafe-jafe ak ab téor-téor.

Jaan ji ne ko:

- Ah!

Nu daldi ne cell.

Ndoomu buur si mujj ne ko:

- Ana nit Ai? Xaw nafioo wéet ci mandin mi...

Jaan ji ne ko:

- Wéet nafiu tamit ci biir nit fi.

Ndoomu buur si xool ko lu yagg.

Mu mujj ne ko:

- Mala mu doy waar nga, sew ruuc ni baaraam...

Jaan ji ne ko:

- Waaye ma épp doole baramub buur.

Ndoomu buur si muun:

- Amoo doole lool... amoo sax ay tank... ménoo sax tukki...

Jaan ji ne ko:

- Mén naa la yébbu fu gén a sori fa la gaal di yébbu.

Mu daldi laxasu ci waq wi ni lamu wurus. Mu waxaat ne:

- Ku ma laal, dinaa ko delloo ca boroomam ba mu jége woon. Waaye
danga sell te ca ab biddéew nga jége...

Ndoomu buur si tontuwul dara.

- Dama la yérém, yaw mu néew doole mi, ci Adduna su dégér sii.
Mén naa la dimbali, soo nammee sa palanet ba. Mén naa...

Ndoomu buur si ne ko:

Mu mujj ne ko: “Mala mu doy waar nga, sew ruyj ni baaraam...”



- Oh! Dégg naa la bu baax. Waaye, lu tax ngay cax foo tollu?
Jaan ji ne ko:
- Dama leen di tekki fioom népp.

Nu daldi ne cell.

XVIII

Ndoomu buur si romb mandin mi, ab téor-téor kepp la fa dajeel. Téor-
tdéor bu am fetti xob, tdor-tdor bu tekkiwul dara...

Ndoomu buur si ne ko:

- Jamm nga am?

Tébor-tbor bi tontu ko:

- Jamm rekk.

Ndoomu buur si laaj ko ak ay teggin:

- Ana nit Ai?

Téor-tdor bi musoon a gis am njégg di romb:

- Nit Ai? Yaakaar naa, am na fi juréom-benn ba juréom-fiaar. Séen
naa leen yagg na. Waaye kenn xamul fu fiu nekk. Ngelaw lee leen di
jiital. Amufu ay reen, looloo leen sonal lool.

Ndoomu buur si ne ko:

- Taggu naa la.

Tobor-tbor bi ne ko:

- Yalla nanu Yalla wonalewaat.

XIX

Ndoomu buur si jall ci tund wu kawe. Netti tundi-safara ya ko yemoon ci
ay wéom rekk la mus a xam ci ay tund. Mu jéfandikoo tundu-safara wu
fay wi ni ag toogu. Mu daldi xalaat ne: “Ci tund wu kawee nii, dinaa war
a séen palanet bépp ak nit fépp...” Waaye séenul lu dul ay tund yu ne sayy
ni ay rabb yu faw lool.

Mu téb ne:

- Jamm nga am?

Baatam bi di awu:

-Jamm ngaam... Jamm nga am... Jamm nga am...

Ndoomu buur si ne ko:

- Yaw la kan?

Baatam bi di awu:

- Yaw la kan... Yaw la kan... Yaw la kan...



Mu ne ko:

- Nangeen doon samay xarit, dama wéet.

Baatam bi di awu:

- Dama wéet... Dama wéet... Dama wéet...

Mu daldi xalaat ne: “Bii palanet a doy waar! Dafa wow konn, te
fiaw lool, te saf sapp xorom. Rax ci dolli nit Ai Adkk mébét. Dafuy
bantu li fiu leen wax... Ca sama palanet, amoon naa fa ab téor-téor:

saa su nekk mooy njékk a wax...”

XX

Ginnaaw bu ndoomu buur si jaaree ci ay suuf, ay xcer ak ay galaas, mu
daldi yem ci aw yoon. Yoon yépp ci ay nit lafiu jém.

Mu ne:

- Jamm ngeen am?

Téokér bu bari ay roos la woon. Roos yi ne ko:

- Jamm rekk.

Ndoomu buur si di leen xool. Noom fiépp téor-téoram ba lafuy
nurool. Mu laaj leen ak mbetteel:

- Yeen la fan?

Roos yi tontu ko:

- Ay roos lafu.

Ndoomu buur si ne:

- Ah!

Mu daldi am lu ko naqari. Téor-téoram ba ne woon na ko ci aw
xeetam moom rekk la ci palanet yépp. Gis nga léegi, ci benn téokér
rekk, am na fi juréomi junni yu nuroo!

Mu xalaat ne: “Doon na am kersa lool, su gisoon lii... doon na séqét lu

bari, dee-deelu ngir mucc ci gile gacce. Te kon fokk ma faj-fajlu ko ndax

su ma ko deful, saii na xaru ngir toxoral ma...”

Mu daldi xalaataat ne: “Man rekk a am téor-téor bu mel nii
ndekete amuma lu dul benn téor-téor ci yeneen yépp. Loolu ak netti
tundi-safara yi yem ci samay wéom, te wenn wi sax xay-na dafa fay ba
faww, taxuma doon dégg-dégg doomu buur bu mag...” Mu tédd ci

fax mi, di jooy.

XXI

Noonu, wel wi ne téll. Wel wi ne ko:
-Jamm nga am?
Ndoomu buur si wélbatiku daldi koy fay ak ay teggin:
- Jamm rekk.
Waaye gisul dara. Kallaama gi ne ko:

- Maa ngi ci suufu new gi...

Ndoomu buur si ne ko:

- Yaw la kan? Rafet nga lool...

Wel wi ne ko:

- Wel laa.

Ndoomu buur si ne ko:

- Kaay fo ak man. Dama géey lool...

Wel wi ne ko:

- Ménuma fo ak yaw, ndax kenn taggatu ma.
Ndoomu buur si ne ko:

- Ah! baal ma.

Waaye ginnaaw bi mu xalaatee mu teg ci ne:
- Lan mooy “taggat”?

Wel wi ne ko:

- Dékkoo fi. Looy seet?

Ndoomu buur si ne ko:

- Nit i laay seet. Lan mooy “taggat”? P




Wel wi ne ko:

- Nit fii dafiu yore ay fetal di rébb. Loolu dafa lakkale lool! Dafuy
yar ay ginaar tamit. Loolu rekk ay seen njarin. Ay ginaar ngay wut?

Ndoomu buur si ne ko:

- Déedéet, ay xarit laay wut. Lan mooy “taggat”?

Wel wi ne ko:

- Loolu lu xaw a xewwi la. Loolu mooy “digaale...”.

- Digaale?

Wel wi ne ko:

- Waawaaw. Ci man, ag gone rekk nga, yaw ak téeméeri junni
gone yi yeen a yem kepp. Te soxlawuma la. Te yaw tamit, soxlawoo
ma. Ci yaw, aw wel rekk laa, man ak téeméeri junni wel yi noo yem
kepp. Waaye soo ma taggatee, dinanu soxlaante. Yaw rekk laay am ci
adduna. Man rekk ngay am ci adduna...

Ndoomu buur si ne ko:

- Maa ngi soog a xam. Am na ab téor-tdor... foog naa dafa ma
taggat...

Wel wi ne ko:

- Mén na am. Ci Adduna si, gis nanu fi lu nekk...

Ndoomu buur si ne ko:

- Oh! Du c¢i Adduna si kat.

Wel wi mel ni ku jaaxle lool:

- Ca beneen palanet?

- Waaw.

- Ndax dafa am ay rébbkat ca booba palanet?

- Déedéet.

- Loolu am na solo! Ay ginaar nag?

- Déedéet.

Wel wi binni:

- Dara matul.

Waaye wel wi delluwaat ci xalaatam ba:

- Sama dund gi dafa géey. Damay rébb ginaar yi, nit fi di ma rébb.
Ginaar yépp a yem, nit iépp a yem tamit. Ba tax na dama xaw a wéet.
Waaye soo ma taggatee, sama dund gi dina gén a naaj. Dinaa xAmme
riirum ndéggu mu wuute ak yeneen yépp. Yeneen yi dafiu may laxatuloo
ci biir suuf. Sa bos dafa may wootale ci samam pax ni am tégg. Te nag
xoolal! Ndax seen nga nale tooli mboq ya? Duma lekk cere. Mboq amalu
ma njarifi. Tooli mboq yi du ma fattali dara. Te loolu lu tiis la! Waaye
karaw gu mboq nga am. Kon dina neex lool boo ma taggatee! Mboq mi
nuru ak sa karaw gi dina tax ma lay fattaliku. Te riirum ngelaw li ci biir
tooli mboq yi dina ma neex...

Wel wi ne cell, di xool ndoomu buur si ba mu yagg, mu ne ko:

- Ngir Yalla... taggat ma!

Ndoomu buur si tontu ko:

- Bégg naa ko, waaye amuma jot. Am naa ay xarit yu ma war a
xameel, ak lu bari lu ma war a xam.

Wel wi ne ko:

- Méneesula xam lu dul mbir yi fiu taggat. Nit fii amatufu jotu
xam dara. Dafiuy jénd mbir yu sotti ba noppi ci jaaykat yi. Waaye,
ndegam amul fuy jaay ay xarit, nit Ai amatufiu ay xarit. Soo béggee
ab xarit, taggat ma!

Ndoomu buur si ne ko:

- Lan laay def?

Wel wi tontu ko:

- Dangay ban a yakkamti lool. Dangay toog nale ci fax mi, xaw
ma sori tuuti. Dinaa la xeelu, waaye doo wax dara. Wax mooy indi
réeroo. Waaye, bés bu nekk, dinga mén a gén a jigesi...

Ca éllég sa, ndoomu buur si dellusiwaat.

Wel wi ne ko:

- Dellusiwaat waxtu wa nga Aidwoon démb, moo gén. Ci misaal, su
fekkee danga néw feenti waxtu ci ngoon, ca fietti waxtu laay tambale
bég. Lu waxtu wi gén di sori ma gén di bég. Bu ficenti waxtu di jot,
dina fekk ma rakkaju, ma jaaxle: dinaa xam mbégte lan moo koy fay.
Waaye soo fidéwee saa su la neexee, duma xam mukk ban waxtu laay
solal sama xol... Fokk ay xarbaax am.

Ndoomu buur si ne ko:

- Lan mooy xarbaax?

Wel wi ne ko:

- Loolu tamit lu xaw a xewwi la. Looloo waral bés du nuroo ak
yeneen yi, waxtu du nuroo ak yeneen yi. Ci misaal, samay rébbkat
am nafu ay xarbaax. Alxames dafuy fecc ak jangi dékk bi. Noonu
alxames bés bu neex lool la! Damay doxantu ba ca tooli fidmbi ya.
Su rébbkat yi doon fecc saa su leen neexee, bés yépp ay nuroo, te kon

duma mus a bér.




“Ci misaal, su fekkee danga fiéw fieenti waxtu ci ngoon,

ca fietti waxtu laay tAmbale bég.”



Noonu ndoomu buur si taggat wel wi. Bi taggatoo jigesee, wel wi
ne ko:

- Ah!... Dinaa jooy.

Ndoomu buur si ne ko:

- Yaa ko def, musuma bégg lu la naqari, waaye yaa béggoon ma
taggat la...

Wel wi ne ko:

- Waawaaw.

Ndoomu buur si ne ko:

- Waaye dinga jooy!

Wel wi ne ko:

- Waawaaw.

- Kon kay jarinu la dara!

Wel wi ne ko:

- Jarif na ma, ndax melokaanu mboq mi.

Mu daldi ci teg ne:

- Demal seetiwaat roos ya. Dinga xam ne sa bos benn la ci adduna.

Dinga dellusi taggu ma, ma neexale la benn ndéey.

Ndoomu buur si seetiwaat roos yi. Mu ne leen:

- Nuroowuleen dara ak sama roos ba, doonaguleen dara. Kenn
taggatuleen, te yeen tamit taggatuleen kenn. Yeen a ngi mel ni sama
wel wa. Wel wu mel ni yeneen téeméeri junni wel yi kepp la woon.
Waaye def naa ko sama xarit, léegi moom rekk la am ci adduna.

Roos yi daldi am kersa lool.

Mu waxaat leen:

- Rafet ngeen waaye dangeen ne wéyén. Kenn ménul dee ndax
yeen. Dégg la, sama roosu bopp ba, kuy romb dina foog ne moom

ak yeen a yem. Waaye moom rekk a leen épp solo yeen yépp, ndax

moom laa suuxat. Ndax moom laa dépp leget. Ndax moom laa fege
aw sakket. Ndax moom laa reyal ay sax (ba mu des fiaar wala fett
yuy dooni [éppaa-lépp). Ndax moom laa déglu muy fiaxtu, wala muy

damu, wala sax mu noppi yenn saa yi. Ndax sama roos la.

Mu dellusiwaat ci wel wi. Mu ne ko:

- Taggu naala...

Wel wi ne ko:

- Yalla nanu Yalla wonalewaat. Lii mooy sama ndéey li. Lu yomb
la: xol ay gis dégg-dégg, waaye li am solo bét du ko gis.

Ndoomu buur si bantuwaat ko, ngir ban ko fatte:

- Li am solo bét du ko gis.

- Waxtu yi nga fiakk ngir sa roos bee tax mu am solo lool.

Ndoomu buur si ne, ngir bad ko fatte:
- Waxtu yi ma nakk ngir sama roos...
Wel wi ne ko:

- Nit ni dafu fatte dégg googu, waaye waroo ko fatte. Yaa war a

yilif li nga taggat ba faww. Yaa yilif sa roos ba...

Ndoomu buur si bamtuwaat ko, ngir ban ko fatte:

- Maayilif sama roos ba...

XXII

Ndoomu buur si ne ko:

- Jamm nga am?
Juuyeer bi ne ko:

- Jamm rekk naam.
Ndoomu buur si ne ko:
- Looy def fii?

Juuyeer bi ne ko:

- Damay teqantal tukkikat yi, di leen def ay émbi junni. Damay

yénni saxaar yi leen di rofi, yenn saa yi ndijoor, yenn saa yi cammon.

bi.

Saxaar gu gaaw te leer, di bémb ni dénnu gi, yéngal mbaaru juuyeer

Ndoomu buur si ne ko:

- Aka foo yakkamti. Lu fuy seet?

Juuyeer bi ne ko:

- Ki ci boppu saxaar gi ci boppam xamu ko.

Naareelu saxaar gu gaaw te leer daldi bémb, jém geneen wet gi.

Ndoomu buur si laaj:

- Dafu wenniku xaat?...

Juuyeer bi ne ko:

- Bokkunu. Ab juuyoo la.

- Ndax dafiu bégul fa iiu nekkoon?

Juuyeer bi ne ko:

- Kenn bégul fa nga nekk.

Netteelu saxaar gu gaaw te leer daldi bémb.

Ndoomu buur si laaj:

- Ndax danuy topp tukkikat yu njékk ya?




Juuyeer bi ne ko:

- Toppunu lenn. Danuy nelaw ci biir, wala fuy ébbali. Gone yi
rekk ay déor seen bakkan ci palanteer yi.

Ndoomu buur si ne ko:

- Gone yi rekk a xam li fiuy seet. Doomu sagar dafa am solo lool,
ndax dafa leen di xan jot, ba su fiu ko nangoo ci fioom, fiuy jooy...

Juuyeer bi ne ko:

- Danu am wérség,.

XXIII

Ndoomu buur si ne ko:

- Jamm nga am?

Jula bi ne ko:

- Jamm rekk.

Ku doon jaay la ay doom yu génatee baax, doom yuy faj mar. Soo
naanee benn ci ayubés bi, dootoo mar a naan.

Ndoomu buur si ne ko:

- Lu tax ngay jaay lii?

Jula bi ne ko:

- Agyaxanal jot la gu réy. Boroom xam-xam yi def nafiu ci ay wann.
Dinafiu yaxanal juréom fukki simila ak fiett ci ayubés bi.

- Lan lafiu mén a def ci juréom-fukki simila ak fett yooyu?

- Mén nafu ci def li leen neex...

Ndoomu buur si xalaat ne:

“Man, su ma amoon jotu juréom-fukki simila ak fett, dina dox

ndank jém ci ab robine...”

XXIV

Sama paan bi ci mandin mi am na léegi juréom-fietti fan, te maa ngi
doon déglu nettali ndoomu buur si, di naanaale toq yi ma dese woon
ci ndox. Ma ne ndoomu buur si:

- Ah! sa fattaliku yi neex nanu, waaye defaraguma sama ropplaan
bi ba tey, amatuma dara lu ma naan, te doon naa bég, man tamit, su

ma ménoon a dox ndank jém ci ab robine!

Mu ne ma:

- Wel, sama xarit ba...

- Sama ngobor si, doonatul wel wa!

- Lu tax?

- Ndax mar dinafu rey...

Waaye déggul fa may xalaate, mu daldi ma tontu:

- Am benn xarit baax na, su fekkee sax danuy faatu. Man, bég naa
lool ci li ma amoon xaritu wel.

Ma xalaat ne:

“Njortul danu repp. Musul xiif, musul mar. Tuuti naaj doy na
ko..”

Waaye mu xool ma, mu tontu ci sama xalaat:

- Dama mar tamit... nanu seet ab teen...

Ma def jéfinu ku tayyi: tandale di seet ab teen ci mandin mu yaatu

lool yenuwul maanaa. Waaye nu daldi jog dem.

Nu ne cell di dox ba mu am ay waxtu, mu guddi, biddéew yi daldi
tambale leer. Maa ngi leen doon seen ni ci gént ndax li ma maroon a
tax sama yaram xaw a tang. Waxi ndoomu buur saa ngi doon fecc ci

sama xel mi.

Ma laaj ko:

- Kon yaw tamit, danga mar?

Waaye tontuwul ci sama laaj. Dafa ma ne rekk:

- Ndox mén na baax tamit ci xol...

Nanduma li mu ma tontu, waaye ma ne cell... Xamoon naa bu
baax ne kenn waru ko woon na laaj.

Dafa sonnoon. Mu daldi toog. Ma toog ci wetam. Mu ne cell ba
mu yagg, mu newaat:

- Biddéew yaa ngi rafet ndax ab téor-téor bu kenn gisul...

Ma ne ko “waaw”, dellu ne cell di xool ras-rasu suuf si, ci ceefieeru
weer wi.

Mu teg ci ne:

- Mandin mi dafa rafet...

Te muy dégg. Dama mus a bégg mandir). Dangay toog ci jalu suuf.
Doo gis dara. Doo dégg dara. Waaye, am na lu ni tekk di leer...

Ndoomu buur si ne ko:

- Li gén a rafetal mandin mi mooy ab teen a ngi ci laqu fenn...

Ma jékki-jékki nand leeraayu suuf gu bari kumpa gi ma daldi bett.
Ba ma nekkee xale, dama dékkoon ca kér gu maggat, te dafiu daan
nettali ne dafa am alal ju fa laqatu. Naka-jekk, kenn musu ko gis,
wala sax seet ko. Waaye moo doon bégle ci kér googu. Sama kér gi

dafa émboon kumpa ci biir xolam...

Ma ne ndoomu buur si:

- Waaw, moo xam kér gi la, wala biddéew yi, wala mandin mi, li
leen di taaral deesu ko gis...

Mu ne:

- Bég naa ci li nga bokk xalaat ak sama wel wa.

Mu reetaan, lamb goj bi, wéndeel péli bi.



Ndegam ndoomu buur si dafa yandoor, ma daldi koy lewwu,
daldi teguwaat ci yoon wi. Sama yaram daw. Dama mel ni ku
yoroon lu am solo te dégéradi. Fooguma sax ne am na lu ko gén
a dégéradi ci Adduna si. Maa ngi doon xool, ci leerug weer wi, jé
bu xoyyi boobu, gét yu téju yooyu, karaw googu doon foyi-foyi, ma
daldi xalaat ne: “Li may gis nii aw akk rekk la. Li épp solo méneesu
koo gis...”

Ndegam tufam yi teppaliku nafu, mu xaw a muuf, ma daldi
xalaataat ne: “Li daawloo sama yaram ci ndoomu buur sii di nelaw,
mooy kélléreem ak ab téor-téor, mooy nataalu roos buy leer ci
biiram ni takk-takkul l[amp, buy nelaw sax...” Ma njort ne génati
na dégéradi. Dafiu war a gén a aar lamp yi: as ngelaw mén na leena
fay...

Noonu may dox ba yem ci teen bi, bi jant bi di fenk.

XXV

Ndoomu buur si ne:

- Nit fii, dafu naan dagaj ci saxaar yu gaaw yi, waaye dootufiu xam
li Auy seet. Bu ko defee, fiuy tés-tési, di wéndeelu...

Mu daldi ci teg ne:

- Jaru ko...

Teen ba nu yemoon, nuroowul ak teeni Sahara yi. Teeni Sahara
yi ay pax yu fiu gas ci suuf si dony lafiu. Bii, teenub dékk lay nurool.

Waaye fii benn dékk amu fi woon, mu mel ni dama doon gént.

Mu ne ndoomu buur si:

- Lu doy waar la, Iépp mat na: péli bi, baag bi ak goj bi...

Mu reetaan, lamb goj bi, wéndeel p6li bi.

Poli bi daldi sab ni ag xandal gu maggat, bu ngelaw li nelawee lu
yage:

Ndoomu buur si ne:

- Yaa ngi dégg, nu ngi yee teen bii, mu daldi woy...

Bégguma woon mu sonn. Ma ne ko:

- Bayyil ak man, dafa diis ci yaw.

Ndank ndank ma jukki baag bi ba ci pind bi. Ma dej ko ci. Woyu
poli bi baa ngi doon riir ci samay nopp, maa ngi doon gis tamit jant bi
di yéngu ci biir ndox mi doon yéngu ba tey.

Ndoomu buur si ne:

- Dama mar a naan ci ndox mii, may ma ma naan...

Ma daldi nand la mu doon seet!

Ma yékkati baag bi ba mu tolloo ak ay tuiam. Mu gémm di naan.
Neexoon na ba mel ni xewu jamm. Ndox moomu éppoon na aw fiam
rekk. Mu ngi sosoo ci dox bi ci leerug biddéew yi, ci woyu pdli bi, ci
sama coonoy loxo. Baaxoon na ci xol bi ni ab neexal. Ba ma dee gone,
leeraayu garabu Nowel, misigu meesu xaaju guddi, neexaayu ree ji
fioo daan leeral neexalu Nowel ba ma daan jot.

Ndoomu buur si ne:

- Ci sa palanet, nit ai dafiuy bay juréomi junni roos ci benn
téokér... te dunu ci gis li fuy seet...

Ma tontu ko:

- Duiu ko gis...

- Ndekete li fiuy seet mén nanu koo fekk ci benn roos rekk wala ci
tuuti ndox...

Ma tontu ko:
- Dégg la kay.
Ndoomu buur si daldi ci teg ne:

- Waaye gét yi dafioo gumba. Danoo war a seete xol.

Naanoon naa. Maa ngi doon noyyi bu baax. Bu jant bi di fenk,
suuf si dafay yor melow lem. Bégoon naa tamit ci melow lem woowu.
Lan moo waroon a tax ma am xol bu naqari...

Ndoomu buur si toogaat ci sama wet, wax ma ndank:

- Danga war a def li nga ma dig.

- Lan laa la dig?

- Xam nga ko... ab sunjun ngir samam xar... maa yilif téor-téor
booba!

Ma genne ci sama jiba nataal yi ma tambali woon. Ndoomu buur
si seen leen ree, daldi ne:

- Sa guy yi, ay suppome lafuy xaw a nurool...

- Oh!

Man mi doon tiitaroo sama guy yi!

- Sa wel wi... noppam yi... ay béjjén lafiuy xaw a nurool... te dafu
gudd lool!

Mu daldi reetaanaat.

- Ngdor si, loolu jaaduwul, ménuma woon a nataal lu dul biir yeew
ak biti yeew.

Mu ne ko:

- Oh! Dina baax, xale yi xAmme nafu.

Ma daldi rédd ak kareyor) ab sunjun. Sama xol naqari bi ma ko ko
wonee:

- Danga am ay mébét yu ma xamul...

Waaye tontuwu ma. Mu ne ma:

- Xam nga, sama wicc ci Adduna si... éllég lay ma a...

Ginnaaw ba mu ne cell lu yagg, mu daldi newaat:

- Fu jige fii laa waccoon...

Kanam gi daldi gén a xongq.

Ma delluwaat am naqar wu doy waar te xamuma lu tax. Waaye ab
laaj dikkal ma:

- Tandalewoo rekk di doxantu, yaw rekk, lu tolloo ak junniy
kilomeetar sa diggante ak dékk yi, suba ga ma la xamee, booba ak
léegi mat na juréom-fetti fan! Danga doon dellu fa nga waccoon?

Kanamu ndoomu buur si gén a xongqati.

May sikki-sakka, daldi ci teg ne:

- Xay-na, li muy mat at moo tax?...

Kanamu ndoomu buur si dellu gén a xonq. Du tontu mukk ci laaj
yi, waaye kanam gu gén a xonq du “waaw” lay tekki, am déet?

Ma ne ko:

- Ah! Tiit naa sax...

Waaye mu tontu ma:

- Léegi, danga war a liggéey. Danga war a dellu ca sa masin ba. Maa
ngi lay xaar fii. Dellusiwaatal €llég ci ngoon...

Waaye sama xel dalul woon. Maa ngi doon fattaliku wel wa. Su fiu

la t:‘lggatee, mén na am nga jooy tuuti...

XXVI

Amoon na ci wetu teen bi, miir bu maggat bu xappatiku. Ca ¢llég sa
ca ngoon, bi ma waccee laa seen sama ndoomu buur si toog ca kaw,

tank ya di lang. Ma dégg ko muy wax. Mu nga naan:

- Kon fattalikuwoo ko? Du fii la dégg-dégg!

Keneen dafa ko war a tontu ndax dafa ci teg ne:

- Waawaaw! Tey la bés bi, waaye béréb bi du fii...

Ma wey di dox jém ca miir ba. Gisuma kenn, dégguma kenn ba
tey. Waaye ndoomu buur si tegaat ci ne:

- ... Dégg la kay. Dinga gis fi samay tank tambale ci suuf si. Doo
def lu dul xaar ma fa. Dinaa fa dem guddig tey.

Maa ngi dande woon miir ba faar fukki meetar, ba tey seenuma
dara.

Ndoomu buur si ne cell lu yagg, daldi ne:

- Ndax am nga dagar ju baax? Wéor na la ne doo ma mettital lu
yagg?

Ma daldi taxaw, sama xol naqari, waaye xamuma ba tey li xew.

Mu ne:

- Léegi, demal sa yoon... Dama bégg a wacc!

Ma daldi wacce samay gét ci taatu miir bi, ma daldi téb! Xeetu
jaan ju mboq ju la mén a faat ci diir bu gatt a nga fa woon. Li may
daw lépp, maa ngi dugal sama loxo ci sama jiba ngir génne lawarweer,
waaye riir mi ma doon def tax na ba jaan ji ne menten ci suuf ni
ndoxu robine muy niis. Mu daldi jaar ndank ci diggante doj yi and ak
riir mu ndaw mu mel ni mu wen.

Ma agsi ci miir bi, ca saa sa, ngir awu ndoomu buur su weex si ba
mel ni perkaal.

- Lii lu mu doon! Dangay wax léegi ak jaan yi!

Ma dindi kolam gu mboq ga mu daawul taggool. Tooyal kaabaab
yi, may ko mu naan. Léegi nag, hiimeetu ma koo laaj dara. Mu ne ma
jakk di ma xool, jél loxoom yi laxas ci sama baat. Maa ngi doon yég
xolam bi di téf-téfi ni picc muy faatu bu fu ko jamee ak fetal. Mu ne

ma:

Mu ne: “Léegi, demal sa yoon... Dama bégg a wacc!”



- Bég naa ci li nga gis li Adkkoon ci sa masin. Dinga mén a fiibbi sa
kér...

- Noo ko xame?

Dama ndéwoon ngir yégal ko sax ne matal naa sama liggéey ni ko
kenn foogewul!

Tontuwuma dara ci sama laaj, waaye mu teg ci ne:

- Man tamit tey laay nibbi sama kér...

Ginnaaw bi mu ne ma ak xol bu naqari:

- Moo gén a sori... moo gén a jafe...

Yég naa ne am na lu doy waar lu xew. Ma taf ko ci sama dénn ni ab
xale, waaye mu mel ni kuy suux ci ag kamb te ménuma def dara ngir
téye ko...

Xoolin waa ngi nang, gét yi aju:

- Maa ngi ak sa xar mi. Te maa ngi ak kees gi ngir xar mi. Te maa
ngi ak sunjuf bi...

Mu daldi muun ak xol bu naqari.

Ma xaar lu yagg. Ma yég ne mu ngi gén di tang:

- Ngéor si, danga tiit...

Dafa tiit kay! Waaye mu ngi ree ndank:

- Dinaa gén a tiit bu ngoonee...

Sama yaram wi dee ndax li ma yég ne béy wees na mbuus. Ma daldi
xam ne sama xol ménul nangu ne dootuma dégg ree jooju. Ci man,
mu ngi meloon ne ab seyaan ci diggu mandir).

- Ngbor si, bégg naa déggaat la ngay ree...

Waaye mu ne ma:

- Tey ci guddi lay mat at. Sama biddéew dina feq tiim béréb ba ma
daanu woon daaw...

- Ngdor si, mbiru jaan, ndaje ak biddéew yooyu yépp, ndax du gént
gu naqari rekk, am déet...

Waaye tontuwul ci sama laaj. Mu ne ma:

- Liam solo, deesu ko gis...

- Dégg la kay...

- Dafa mel ni téor-téor ba. Soo béggee téor-tdor bu nekk ci ab
biddéew, dafay neex sooy xool asamaan si bu guddee. Biddéew yépp
danuy téor-tdor.

- Dégg la kay...

- Dafa mel ni ndox mi. Mi nga ma joxoon ma naan dafa mel ni
misig ndax péli ba ak goj ba... yaa ngi koy factaliku... neexoon na...

- Dégg la kay...

- Bu guddee, nanga xool biddéew yi. Sama kér dafa tuuti lool ba
duma la mén a won sama bos. Noonoo gén. Sama biddéew, benn ci
biddéew yi lay doon ci yaw. Kon biddéew yépp ngay bégg a xool...

Yépp say xarit lafiuy doon. Te dinaa la jox ab neexal...

Mu reetaanaat.

- Ah! ngdor si, ngdor si, bégg naa dégg ree jooju!

- Loolu sax mooy samab neexal... dafay mel ni ndox ma...

- Loo bégg a wax foofu?

- Nit fi dafiu am ay biddéew yu bokkul. Ci fiy tukki, biddéew
yi ay tegtal lafiu. Ci fieneen fii, ay x6oyantaay lanu. Ci fieneen ai am
xam-xam, ay jafe-jafe lafu. Ci sama jaaykat ba, wurus lafu. Waaye
biddéew yooyu yépp a ngi ne cell. Yaw, dinga am biddéew yu melul ni
yu kenn.

- Loo bégg a wax foofu?

- Booy xool asamaan si guddi, dafay mel ni biddéew yépp ay reetaan
ndax ci benn ci hioom laa dékk, ndax ci benn ci hioom laay reetaane.
Yaw, dinga am biddéew yuy reetaan!

Mu daldi reetaanaat.

- Te boo défalee sa bopp (nit dafay défal boppam saa su nekk),
dinga bég ci li nga ma xam. Sama xarit ngay doon saa su nekk. Dinga
bégg a reetaanandoo ak man. Te yenn saa yi dingay ubbi sa palanteer
noonu rekk ngir dab sa banneex... Te sa xarit yi, bu fiu la gise ngay
xool asamaan si di reetaan, dinanu jaaxle. Bu booba, nanga leen ne:
“Dégg la, biddéew yi danu may reetaanloo saa su nekk!” Te dinafu
foog ne danga dof. Dinaa la nax, nax yu metti...

Mu daldi reetaanaat.

- Dina mel ni joxuma la ay biddéew waaye ay kesen-keser yuy
reetaan...

Mu daldi reetaanaat ba yagg mu ne tekk:

- Bu guddee... ma ne... bul adw...

- Duma taggoo ak yaw.

- Dinaa nuru ku am lu koy metti... dinaa xaw a nuru kuy faatu.
Noonu la. Bul iéw xool loolu, jaru ko...

- Duma taggoo ak yaw.

Waaye dafa jaaxle woon.

- Dama la wax loolu... jaan jee tax tamit. Bégguma mu matt la...
Jaan yi dafu soxor. Mén nafu matte ngir seen banneex...

- Duma taggoo ak yaw.

Waaye, am lu dalal xelam:

- Wante dufiu am danar haareelu mate-mate bi...

Guddi googu, gisuma ko muy dem. Dafa yolliku ndank. Ba ma ko
dabee, mu ngi doon waaxu, waaxu mu dégér. Dafa ma ne rekk:

- Ah!yaa ngi fi...

Mu daldi japp sama loxo. Waaye xelam jaxasoowaat:

- Waroo woon a Aidw. Dinga am tiis. Dinaa mel ni ku faatu, waaye

du doon dégg...

Man ma ne cell.
- Xam nga. Dafa sori lool. Ménuma y6bbaale jémm jile. Dafa diis

lool.

Man ma ne cell.

- Waaye dina mel ni akk wu maggat wu fu sanni. Akk yu maggat

yi tiisufu...




Man ma ne cell.

Mu xaw a yoqi. Waaye mu gén a gdor-géorlu:

- Xam nga, dina baax. Man tamit dinaa xool biddéew yi. Biddéew
yépp, ay teen ak pdli yu xumaag lanuy doon. Biddéew yépp dinanu

ma may ma naan...

Man ma ne cell.
- Dina neex lool! Dinga am juréomi téeméeri milyoni kesen-kesen,

dinaa am juréomi téeméeri milyoni teen...




Moom tamit, mu daldi ne cell, ndax dafa doon jooy...

- Fee la. May ma ma def ab jéego man dogn.

Mu daldi toog ndax dafa tiitoon. Mu newaat:

- Xam nga... sama téor-téor ba... maa ko yilif! Te dafa néew doole
lool! Te dafa muusul dara. Neenti dég yu tekkiwul dara la am ngir
aar boppam ci lépp...

Man ma daldi toog ndax ménatumaa taxaw. Mu ne:

- Mu ngi noonu... Jeex na takk...

Mu xaw a sikki-sakkawaat, daldijog, def benn jéego. Man ménuma
woon a yéngu.

Amul lu dul ag melax gu mboq ci wetu waqam. Mu ne tekk ab
diir. Yuuxuwul. Mu daanu ndank ni garab di daanoo. Deful sax am

riir ndax suuf si.

XXVII

Booba ak léegi mat na dégg-dégg juréom-benni at... Musaguma
nettali loolu. Sama xarit yi ma fi giseel bég nanu lool bi fiu ma gisee
may dund. Sama xol neexul woon waaye maa ngi leen doon wax ne:
“Coono bi la...”

Léegi xaw naa giif. Maanaam... du ba mu jeex takk. Waaye xam
naa x¢ll ne dellu na ca palanetam ndax, ba jant bay fenk, gisatuma
jémmam ja. Du woon jémm ju diis lool... Te bu guddee bégg naa
di déglu biddéew yi. Dafa mel ni juréomi téeméeri milyoni keser-

keser...

Mu daanu ndank ni garab di daanoo.



Waaye noonu mbir mu doy waar daldi xew. Sunjufi bi ma nataalal
ndoomu buur si, dama ci fatte dolli seelu der wi! Du ko mus a mén
a takkal xar ma. Noonu ma laaj ci samam xel: “Lu xew ca palanetam
ba? Mén na am xar ma dafa lekk téor-téor ba...”

Yenn saa yi ma xalaat ne: “Déedéet kay! Guddi gu jot, ndoomu
buur si dafay dépp ak leget téor-téoram ba, te dafay wattu bu baax
xaram ma...” Ma daldi bég. Te biddéew yépp a ngi ree ndank.

Yenn saa yi ma xalaat ne: “Bés du aakk sufiu xel génn ci, musiba
am! Ag ngoon mén na fatte leget ga, walla xar ma génn ndank

guddi...” Kesen-keser) yépp daldi soppaliku ay rangood!...

Loolu kumpa gu réy la. Yeen i sopp ndoomu buur si tamit, ni
man, dara yemul ak, ngeen xam ne, fenn ci adduna, fu kenn xamul,
ndax am xar mu nu xamul, lekk na walla lekkul ab roos...

Xoolleen asamaan si. Ngeen laaj seen bopp: “Ndax xar ma lekk na
walla lekkul téor-téor ba?” Ngeen gis ni lépp ay soppiku...

Te menn mag du mus a xam ne loolu am na solo lool!

Ci man, foofu mooy béréb bi gén a rafet, bi gén a tiis tamit
ci adduna. Béréb bi benn la ak ba ca xét mi jiitu, waaye
dama ko nataal beneen yoon ngir won leen ko bu baax.
Ndoomu buur si fii la feefie ci Adduna si, fii la réere.
Xoolleen bu baax béréb bii ngir mu wdor leen ne
dingeen ko xamme, bés bu ngeen demee Afrig, ca mandir
ma. Te su fekkee jaar ngeen fa, maa ngileen di fiaan, buleen
yakkamti, xaarleen tuuti ca suufu biddéew ba tembe! Su
ab xale fnéwee ci yeen, su reetaance, su amee karaw gu
mbogq, su fekkee du tontu bu fu ko laajee, dingeen xam
x¢ll kan la. Kon nangeen laabiir! Buleen ma bayyi ak xol

bu naqgari: bindleen ma ngir wax ma ne dellusi na...

Lii mooy sama ndéey li.
Luyomb la: xol ay gis dégg-dégg,

waaye li am solo bet du ko gis.

